Նախագիծ
-------------------

Արձանագրային
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի  Հան​րա​պե​տու​թյան
 օրե​նքի նախագծի վերաբերյալ Հայաստանի Հանրապետության կա​ռա​վարության եզրակացության նախագծի մասին
---------------------------------------------------------------------------

Հավանություն տալ «Առևտրի և ծառայությունների մասին» Հայաստանի Հանրապե​տու​թյան օրենքում լրացում կատարելու մասին» Հա​յաս​տանի Հանրապետության օրեն​քի նախագծի վե​​րաբերյալ Հա​յաս​տանի Հանրապե​տու​թյան կառավարության եզրակա​ցու​​թյան նախագծին և այն սահմանված կար​գով ներ​կա​յաց​նել Հայաստանի Հանրապե​տու​թյան Ազգա​յին Ժողով: 











    Տ. Դավթյան
Ամալյա Ենգոյան     ---------------------------- «       » ապրիլի 2011 թ.

Լիանա Հունանյան ---------------------------- «       » ապրիլի 2011 թ.
Արթուր Սարգսյան ---------------------------- «       » ապրիլի 2011 թ.
ԼՐԱՄՇԱԿՎԱԾ ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​​​թյունը Հա​յաստանի Հանրա​պետու​թյան Ազ​գա​յին ժողովի պատգա​մա​վոր​ Վիկտոր Դալլաքյանի` օրենս​դրա​​կան նա​խա​ձեռ​​նու​​թյան կար​գով ներկայացրած «Առևտրի և ծառայությունների մասին» Հայաս​տա​նի Հանրապետության օրենքում լրացում կատարելու մասին» Հա​յաստանի Հանրա​պե​տու​թյան օրեն​քի նա​​խագծի վերաբերյալ:

«Առևտրի և ծառայությունների մասին» Հայաստանի Հանրապետության օրենքի 2-րդ հոդ​վածի համաձայն «բացօթյա առևտուր»  է համարվում առևտրի օբյեկտներից  և առևտրի իրա​կա​նաց​ման վայրերից դուրս ՝  օրենսդրությամբ թույլատրված ապրանքների առևտուրը։

Առևտրի օբյեկտների և առևտրի իրականացման վայրերի տեսակները, բնութագրիչները ու դրանց ներկայացվող պահանջները ամրագրված են «Առևտրի և ծառայությունների մասին» Հա​յաս​տա​նի Հանրապետության օրենքի 2-րդ, 3-րդ, 3.1-ին, 4-րդ և 5-րդ հոդվածներում։

Ըստ այդմ էլ «առևտրի օբյեկտների տեսակներն են՝ խանութները, կրպակները, տաղա​վար​նե​րը, հեղուկ վառելիքի, տեխնիկական հեղուկների, հեղուկացված գազերի մանրածախ առևտրի կե​տե​րը»։ «Առևտրի օբյեկտներում սննդամթերքի և ոչ պարենային ապրանքների, ինչպես նաև գյու​ղա​տնտե​սական արտադրանքի վաճառքը պետք է կատարվի ըստ ապրանքատեսակների՝ առանձին բա​ժիններում»։ 

Համաձայն օրենքի առևտրի իրականացման վայրի տեսակներն են՝ առևտրի կենտրոնները, սպա​ռողական ապրանքների շուկաները, գյուղատնտեսական արտադրանքի շուկաները, կենդա​նի​նե​րի շուկաները, տոնավաճառները (վերնիսաժները) և ցուցահանդես–վաճառքի անցկացման վայ​րե​րը։ Իսկ գյուղատնտեսական արտադրանքի շուկան բնութագրվում է որպես «առևտրի իրակա​նաց​ման վայր, որտեղ իրականացվում է կենդանական ծագում ունեցող մթերքի, բույսերի, բուսական ար​տադրանքի, գյուղատնտեսական արտադրանքի և սննդամթերքի առ ու վաճառք»։

Օրենքի 3.1-ին հոդվածի 2-րդ մասի համաձայն. «Գյուղատնտեսական արտադրանքի շուկա​նե​րի կազմակերպումն ենթակա է լիցենզավորման։ Սույն հոդվածի դրույթները չեն տարածվում Հա​յաս​տանի Հանրապետության բնակավայրերի սահմանագծից դուրս  բացառապես շարժական բաց վաճառատեղերի (վաճառասեղանների) միջոցով առևտրի իրականացման վայրի կազմակերպման դեպ​քերի վրա»։ 

Միաժամանակ 5-րդ հոդվածի 2-րդ մասի համաձայն անհատ ձեռնարկատեր չհանդիսացվող ֆի​զիկական անձանց թույլատրվում է առուվաճառք իրականացնել միայն գյուղատնտեսական ար​տադ​րանքի շուկաներում, կենդանիների շուկաներում և տոնավաճառներում (վերնիսաժներում)։

Օրենքի վերոնշյալ պահանջներն ակնհայտորեն վկայում են, որ գյուղատնտեսական ար​տադ​րան​քի, այդ թվում մրգերի և բանջարեղենի վաճառքը կարող է իրականացվել միայն օրենսդրու​թյամբ սահմանված կարգով կազմակերպված առևտրի օբյեկտներում (խանութներ, կրպակներ, տա​ղա​վարներ) և առևտրի իրականացման վայրերում (գյուղատնտեսական արտադրանքի շուկա, առևտրի կենտրոններ)։

Ներկայացված օրենսդրական նախաձեռնությամբ ըստ էության առաջարկվում է մրգերի և բան​ջարեղենի բացօթյա վաճառքի իրականացում, ինչը հակասում է «Առևտրի և ծառայություների մա​սին»  ՀՀ օրենքի սկզբունքներին և պահանջներին։

Ներկայացված օրենքի նախագիծը չի բխում բնակչության առողջության պահպանման շահերից, հակասում է «Հայաստանի Հանրապետության բնակչության սանիտարահամաճարա​կա​յին անվտանգության ապահովման մասին» Հայաստանի Հանրապետության օրենքի և դրա հիման վրա հաստատված սանիտարական կանոնների, նորմերի և հիգիենիկ նորմատիվների պա​հանջ​նե​րին։

Ելնելով շարադրվածից, Հայաստանի Հանրապետության կառավարությունը դեմ է ներ​կա​յաց​ված օրենքի նախագծի  ընդունմանը։

Միաժամանակ հայտնում ենք, որ ներկայացված օրենքի նախագիծը Հայաստանի Հան​րա​պետության Ազգային ժողովում քննարկելիս հարակից զեկուցմամբ հանդես կգա Հայաստանի Հան​րա​պետության   էկոնոմիկայի նախարարի տեղակալ Արա Պետրոսյանը:
Հարգանքով


Տիգրան Սարգսյան 

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ  ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի Հան​րա​պե​տու​թյան օրենքի նախագծի ընդունման դեպքում 

«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի Հան​րա​պե​տու​թյան օրենքի նախագծի ընդունումը առողջապահության բնագավառի վրա ազդեցություն չի ունենա, քանի որ միրգը և բանջարեղենը չեն դասվում հատկապես արագ փչացող սննդամթերքի շարքին, իսկ դրանց վաճառքի համար անհրաժեշտ չեն հատուկ պայմաններ: Օրենքի 5.1 հոդվածի 3-րդ մասում նշված պահանջները բավարար են դրանց պահպանման և իրացման համար:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ 

Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի մրցակցության բնագավառում 

կարգավորման ազդեցության գնահատման
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

Նախագծով կարգավորվող շրջանակները առնչվում են մրգի և բանջարեղենի շուկաների հետ և նախագծով նախատեսվում է մրգի և բանջարեղենի բացօթյա առևտրի նկատմամբ սահմանափակման վերացում:

Ազդեցության գնահատման բուն գործընթացի փուլում  առանցքային ուղղություններով կատարված ուսումնասիրությունների արդյունքում պարզվել է`

Նախագծի ընդունմամբ առաջանում է միմյանց հետ մրցելու մատակարարների շարժառիթների սահմանափակման հնարավորություն, քանի որ մրգի և բանջարեղենի բացօթյա առևտրի պարագայում սպառողների համար բարձրանում է առկա մատակարարին փոխելու և մեկ այլ մատակարարից գնումներ կատարելու հնարավորությունը` հաշվի առնելով, որ բացօթյա առևտրի սուբյեկտները ունեն առավել ցածր գին առաջարկելու հնարավորություն, բացի դրանից սպառողին առավել մոտ գտնվելու առումով դրսևորում են ճկունություն:

Հիմք ընդունելով վերոգրյալը` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա զգալի բացասական ազդեցություն հայտնաբերվելու եզրակացություն:

եզրակացություն
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ վերոնշյալ օրենքի նախագծի ընդունման դեպքում, դրա կիրարկման արդյունքում տնտեսական, այդ թվում` փոքր և միջին ձեռնարկատիրության բնագավառում էական ազդեցություն չի նախատեսվում` հաշվի առնելով հետևյալ հանգամանքները.

1. Կարգավորման ենթակա հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:

2. Կարգավորման ենթակա հարաբերությունները չեն ազդում «Գործարարությամբ զբաղվելը» համաթվի բաղադրիչների վրա:

3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:

Հաշվի առնելով վերոնշյալը` կարգավորման ազդեցության գնահատման աշխատանքները դադարեցվել են` արձանագրելով զգալի ազդեցություն չհայտնաբերելու եզրակացություն: Օրենքի նախագծի ընդունմամբ վերացվում է մրգի և բանջարեղենի բացօթյա առևտրի նկատմամբ առկա սահմանափակումը, ընդլայնվում են բացօթյա առևտրի շրջանակները
Եզրակացություն

<<Առևտրի և ծառայությունների մասին>> ՀՀ օրենքում լրացում կատարելու մասին>> ՀՀ օրենքի նախագծի` (այսուհետ` Նախագիծ) սոցիալական պաշտպանության ոլորտում կարգավորման ազդեցության գնահատման 

Նախագծի սոցիալական պաշտպանության ոլորտում կարգավորման ազդեցության գնահատումը կատարվել է <<Իրավական ակտերի մասին>> ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

   
Նախագիծը սոցիալական պաշտպանության  ոլորտում  ունի չեզոք ազդեցություն:
ԵԶՐԱԿԱՑՈՒԹՅՈՒՆ
«Առեւտրի եւ ծառայությունների մասին» Հայաստանի Հան​րա​պետության օրեն​քում լրացում կատարելու մասին» Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման
«Առեւտրի եւ ծառայությունների մասին» Հայաստանի Հան​րա​պետության օրեն​քում լրացում կա​​տարելու մասին» Հայաստանի Հանրապետության օրենքի նախագծով նախատեսվում է մրգի եւ բանջարեղենի բացօթյա առեւտրի թույլտվությունների տրամադրում:
Հաշվի առնելով, որ «Տեղական տուրքերի եւ վճարների մասին» Հայաստանի Հան​րա​պե​տության օրենքի 10-րդ հոդվածի 5-րդ կետի «ա» ենթակետով բացօթյա առեւ​տուր կազ​մա​կեր​պե​լու թույլտվության համար սահմանված է տեղական տուրք` յուրաքանչյուր օրվա համար 350 դրամ, ներկայացված նախա​գծի ընդունման դեպքում տեղի կունենա տեղական բյուջեների եկա​​մուտների ավելա​ցում:

Միաժամանակ հաշվի առնելով, որ բացակայում են մրգի եւ բանջարեղենի բացօթյա առեւ​տուր իրականացնողների թվաքանակները, ներկայացված նախագծի բյուջետային բնագա​վա​ռում կարգավորման ազդե​ցութ​յան գնահատում հնարավոր կլինի իրականացնել Հայաստանի Հան​րա​պե​տու​թյան կառավարու​թյան 2010 թվականի հոկտեմ​բերի 28-ի նիստի թիվ 42 արձա​նա​գրային որոշ​ման 11-րդ կետով հաս​տատված տեղեկանքի առկայության պայ​ման​նե​րում (մաս​նավորապս, վերոնշյալ գործունեության տեսակների մա​սին վիճակագրական տվյալների առ​կայության պայմաններում): 

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» ՀՀ օրենքում լրացում կատարելու մասին» ՀՀ օրենքի նախագծի բնապահպանության բնագավառում  կարգավորման
1. «Առևտրի և ծառայությունների մասին» ՀՀ օրենքում լրացում կատարելու մասին» ՀՀ օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանում:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:

  
3. Օրենքի նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

ՆԱԽԱԳԻԾ-Երևանի քաղաքապետարան

Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավոր Վիկտոր Դալլաքյանի՝ օրենսդրական նախաձեռնության կարգով ներկայացրած «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետության օրենքի նախագծի վերաբերյալ։

«Առևտրի և ծառայությունների մասին» Հայաստանի Հանրապետության օրենքի 2-րդ հոդվածի համաձայն «բացօթյա առևտուր»  է համարվում առևտրի օբյեկտներից  և առևտրի իրականացման վայրերից դուրս ՝  օրենսդրությամբ թույլատրված ապրանքների առևտուրը։

Առևտրի օբյեկտների և առևտրի իրականացման վայրերի տեսակները, բնութագրիչները ու դրանց ներկայացվող պահանջները ամրագրված են «Առևտրի և ծառայությունների մասին» Հայաստանի Հանրապետության օրենքի 2-րդ, 3-րդ, 3.1., 4-րդ. 5-րդ հոդվածներում։

Ըստ այդմ էլ «առևտրի օբյեկտների տեսակներն են՝ խանութները, կրպակները, տաղավարները, հեղուկ վառելիքի, տեխնիկական հեղուկների, հեղուկացված գազերի մանրածախ առևտրի կետերը»։ «Առևտրի օբյեկտներում սննդամթերքի և ոչ պարենային ապրանքների, ինչպես նաև գյուղատնտեսական արտադրանքի վաճառքը պետք է կատարվի ըստ ապրանքատեսակների՝ առանձին բաժիններում»։ 

Համաձայն օրենքի առևտրի իրականացման վայրի տեսակներն են՝ առևտրի կենտրոնները, սպառողական ապրանքների շուկաները գյուղատնտեսական ապրանքների շուկաները, կենդանիների շուկաները, տոնավաճառները (վերնիսաժները) և ցուցահանդես–վաճառքի անցկացման վայրերը։ Իսկ գյուղատնտեսական արտադրանքի շուկան բնութագրվում է որպես «առևտրի իրականացման վայր, որտեղ իրականացվում է կենդանական ծագում ունեցող մթերքի, բույսերի, բուսական արտադրանքի, գյուղատնտեսական արտադրանք և սննդամթերքի առ ու վաճառք»։

Օրենքի 3.1. հոդվածի 2-րդ մասի համաձայն. «Գյուղատնտեսական արտադրանքի շուկաների կազմակերպումն ենթակա է լիցենզավորման»։ Սույն հոդվածի դրույթները չեն տարածվում Հայաստանի Հանրապետության բնակավայրերի սահմանագծից դուրս  բացառապես շարժական բաց վաճառատեղերի (վաճառասեղանների) միջոցով առևտրի իրականացման վայրի կազմակերպման դեպքերի վրա»։ 

Միաժամանակ 5-րդ հոդվածի 2-րդ մասի համաձայն անհատ ձեռնարկատեր չհանդիսացվող ֆիզիկական անձանց թույլատրվում է առուվաճառք իրականացնել միայն գյուղատնտեսական արտադրանքի շուկաներում, կենդանիների շուկաներում և տոնավաճառներում (վերնիսաժներում)։

Օրենքի վերոնշյալ պահանջներն ակնհայտորեն վկայում են, որ գյուղատնտեսական արտադրանքի, այդ թվում մրգերի և բանջարեղենի վաճառքը կարող է իրականացվել միայն օրենսդրությամբ սահմանված կարգով կազմակերպված առևտրի օբյեկտներում (խանութներ, կրպակներ, տաղավարներ) և առևտրի իրականացման վայրերում (գյուղատնտեսական արտադրանքի շուկա, առևտրի կենտրոններ)։

Ներկայացված օրենսդրական նախաձեռնությամբ ըստ էության առաջարկվում է մրգերի և բանջարեղենի բացօթյա վաճառքի իրականացում, ինչը հակասում է «Առևտրի և ծառայություների մասին»  ՀՀ օրենքի սկզբունքներին և պահանջներին։

Օրենքում ներկայացված լրացումը բնակչության առողջության պահպանման շահերից ելնելով հակասում է նաև «Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքի և դրա հիման վրա հաստատված սանիտարական կանոնների, նորմերի և հիգիենիկ նորմատիվների պահանջներին։

Ելնելով շարադրվածից, Հայաստանի Հանրապետթւթյան կառավարությունը ներկայացված օրենքի նախագիծը  համարում  է անընդունելի։

Միաժամանակ հայտնում ենք, որ ներկայացված օրենքի նախագիծը Հայաստանի Հանրապետության Ազգային ժողովում քննարկելիս հարակից զեկուցմամբ հանդես կգա Հայաստանի Հանրապետության   էկոնոմիկայի նախարար Տիգրան Դավթյանը։

Հարգանքով


Տիգրան Սարգսյան 

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​​​թյունը Հայաստանի Հանրա​պետու​թյան Ազ​գա​յին ժողովի պատգա​մա​վոր​ Վիկտոր Դալլաքյանի` օրենս​դրա​կան նա​խա​ձեռ​​նու​​թյան կար​գով ներկայացրած «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հա​յաստանի Հանրա​պե​տու​թյան օրենքի նա​​խագծի վերաբերյալ:

Ըստ օրենքի նախագծի հիմնավորման, նախագծի ընդունումը պայմանավորված է բացօթ​յա առևտրի շրջանակներն ընդլայնելու անհրաժեշտությամբ:  Սակայն բացօթյա առևտրի շրջանակների ընդ​​լայնումը չի ենթադրում միայն վաճառքի թույլատրված ապրանքների ցանկը այլ ապրանքներով լրաց​նելը: Խնդրի առա​վել համապարփակ կարգավորման նպատակով պետք է սահմանել նաև մրգերի և բանջարեղենի բացօթյա առևտրի կազմակերպման և թույլտվության մեխանիզմները, մաս​նավարապես ելնելով բացօթյա առևտրի կազմակերպման համար նախատեսվող վայրերի քա​ղա​քաշինական նորմերին հա​մա​պատասխան արդ​յու​նա​վետ տեղա​բաշխ​ման, սանի​տա​րա​հի​գի​ե​նիկ և սննդամթերքի անվտանգության ապահովման պահանջներին բավարարման անհրաժեշ​տու​թյու​նից, ինչը շահավետ կլինի ինչ​պես վաճառող​նե​րի, այնպես էլ սպա​ռող​ների համար:

        
Հաշվի առնելով «Իրավական ակտերի մասին» Հայաստանի Հանրապետության օրենքի պա​հանջները, անհրաժեշտ է նախագծի 1-ին հոդվածում` 


1. «դեկտեմբերի 21-ի» բառերը փոխարինել «նոյեմբերի 24-ի» բառերով, «կետում» բառը` «մա​սում» բառով, «տնկիներ» բառը` «տնկիների» բառով, իսկ «միրգ, «բանջարեղեն» բառերը` «մրգե​րի, բանջարեղենի» բառերով:



Ելնելով շարադրվածից` Հայաստանի Հանրապետության կառավարությունը նեկայացված օրենքի նախագիծն ընդունելի կհամարի իր կողմից ներկայացված առաջարկությունների ընդունման դեպքում:




Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության էկոնոմիկայի նախարար Տիգրան Դավթյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

            Հարգանքով`

      
   ՏԻԳՐԱՆ  ՍԱՐԳՍՅԱՆ

 Հարգելի պարոն Սարգսյան,

Ի կատարումն Հայաստանի Հանրապետության վարչապետի հանձնարարականի 1-ին կետի, հայտնում եմ, որ ՀՀ էկոնոմիկայի նախարարությունը  շահագրգիռ նախարարությունների հետ քննարկել է Հայաստանի Հանրապետության Ազգային ժողովի պատգամավոր Վիկտոր Դալլաքյանի կողմից օրենսդրական նախաձեռնության կարգով ներկայացված «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի  նախագիծը և ներկայացնում է հետևյալը: 

«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի  նախագծի  հիմնավորման համաձայն, այդ նախագծի  ընդունումը պայմանավորված է բացօթյա առևտրի շրջանակներն ընդլայնելու անհրաժեշտությամբ:  

Անհրաժեշտ է նշել, որ բացօթյա առևտրի շրջանակներն ընդլայնելը չի ենթադրում միայն  վաճառքի թույլատրված ապրանքների ցանկը այլ ապրանքներով լրացնելը: Այդ հարցը կարելի է կարգավորել նաև առևտրի համար նախատեսվող վայրերի արդյունավետ տեղաբաշխման միջոցով: 

Անհրաժեշտ է հաշվի առնել, որ «Առևտրի և ծառայությունների մասին» Հայաստանի Հանրապետության օրենքով տեղական ինքնակառավարման մարմիններն օժտված են համապատասխան ապրանքների առևտուրը տարբեր վայրերում  կազմակերպելու լայն իրավասություններով և նրանց կողմից նախաձեռնվող քայլերը  կհանգեցնեն վաճառքի վայրերի այնպիսի տեղաբաշխման, ինչը կհամապատասխանի քաղաքաշինական նորմերին, ինչպես նաև շահավետ կլինի ինչպես վաճառողների, այնպես էլ սպառողների համար:

        Միաժամանակ` ՀՀ էկոնոմիկայի նախարարությունը առաջարկում է հարցի առնչությամբ քննարկել նաև, առանց հարկային գործակալ գրանցվելու, քաղաքացիներին գործունեության իրավունքի վերապահման հարցը:

Հարգանքով`                                                                  /ՏԻԳՐԱՆ ԴԱՎԹՅԱՆ

	[image: image1.jpg]



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ press@moj.am


                                        Հայաստանի Հանրապետության էկոնոմիկայի նախարար 
                պարոն  Տ. Դավթյանին
Ի կատարումն ՀՀ կառավարության 2011 թվականի 

ապրիլի 08-ի 02/10.1/5451-11 թվակիր հանձնարարականի
Հարգելի պարոն Դավթյան
Կից ներկայացնում ենք «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը: 
Հարգանքով`






Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն
Կ. Թորոսյան  Հեռ. 380 227

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ 


Օրենքի նախագծի 1-ին հոդվածում «դեկտեմբերի 21-ի» բառերը փոխարինել «նոյեմբերի 24-ի» բառերով: Նույն հոդվածում «կետում» բառը փոխարինել «մասում» բառով նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները, ինչպես նաև «տնկիներ» բառը փոխարինել «տնկիների» բառով, իսկ «միրգ»,«բանջարեղեն» բառերը «մրգերի», «բանջարեղենի» բառերով:
          Իրավական ակտերի փորձաքննության

          գործակալության պետ`






Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ

ՆԱԽԱՐԱՐ















	0010, Երևան-10, Հանրապետության հրապարակ,

 Կառավարական տուն, 3
	Հեռ./Ֆաքս (374 10) 524-641

էլ. փոստ. agro@minagro.am

	Ի պատասխան Ձեր _______________N_____________
	_____________________N___________________


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ

ՆԱԽԱՐԱՐ ՊԱՐՈՆ Տ. ԴԱՎԹՅԱՆԻՆ

Ի կատարումն ՀՀ վարչապետի 2011թ. ապրիլի 8-ի

02/10.1/5451-11 թվակիր հանձնարարականի
Հարգելի պարոն Դավթյան,


Հայաստանի Հանրապետության Ազգային Ժողովի պատգամավոր Վիկտոր Դալլաքյանի կողմից` օրենսդրական նախաձեռնության կարգով, ներկայացված <<Առևտրի և ծառայությունների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի կապակցությամբ առաջարկություններ և առարկություններ չկան:

ՀԱՐԳԱՆՔՈՎ











Ս. ԿԱՐԱՊԵՏՅԱՆ
Կատարող`

Բուսաբուծության և բույսերի

պաշտպանության վարչություն

52 37 93
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.     ՀՀ էկոնոմիկայի նախարար
              պարոն Տիգրան Դավթյանին (հավաք)
       ՀՀ արդարադատության նախարար
             պարոն Հրայր Թովմասյանին
      ՀՀ ֆինանսների նախարար 

             պարոն Վաչե Գաբրիելյանին

      ՀՀ գյուղատնտեսության նախարար
             պարոն Սերգո Կարապետյանին
-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննու​թյան առնել և ներկայացնել եզ​րա​​կացություն, նշելով կառա​վա​րու​թյան որոշման կամ այլ իրա​վա​կան ակտի ընդունման անհրա​ժեշ​տության դեպքում դրանց ընդուն​ման նա​խա​տես​վող ժամկետ​ները:  

     Ժամկետ` 5 օր:

2. ՀՀ էկոնոմիկայի նախարար (հավաք)
           պարոն Տիգրան Դավթյանին 

    ՀՀ առողջապահության նախարար
          պարոն Հարություն Քուշկյանին
     ՀՀ արդարադատության նախարար
           պարոն Հրայր Թովմասյանին 

     ՀՀ ֆինանսների նախարար 

           պարոն Վաչե Գաբրիելյանին
      ՀՀ աշխատանքի և սոցիալական հարցերի նախարար

           պարոն Արթուր Գրիգորյանին

      ՀՀ բնապահպանության նախարար
           պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

Տիկին Ամալյա Ենգոյանին
տիկին Լիանա Հունանյան
պարոն Արթուր Սարգսյանին
-------------------------------------------

         Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................     02/10.1/5451-11 2011-04-11

Կատարող. Պետրոս Քացախյան
Հեռ. 515731

Նախագիծ
Պ-1116-06.04.2011-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Առեւտրի եւ ծառայությունների մասին» Հայաստանի Հանրապետության օրենքում լրացում կատարելու մասին
Հոդված 1. «Առեւտրի եւ ծառայությունների մասին» Հայաստանի Հանրապետության 2004 թվականի դեկտեմբերի 21-ի թիվ ՀՕ-134-Ն օրենքի /այսուհետ` օրենք/ 5.1-րդ հոդվածի 2-րդ կետում «տնկիներ» բառից հետո լրացնել «միրգ, բանջարեղեն» բառերով: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
  
ՀԻՄՆԱՎՈՐՈՒՄ 

«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՆԱԽԱԳԾԻ 
Օրինագծի ընդունումը պայմանավորված է բացօթյա առեւտրի շրջանակներն ընդլայնելու անհրաժեշտությամբ: 
[image: image5.emf]
	Հոդված 51.
	Բացօթյա առևտրին ներկայացվող պահանջները


 
1. Բացօթյա առևտուր կարող են իրականացնել միայն օրենսդրությանը համապատասխան թույլտվություն ստացած իրավաբանական անձինք և անհատ ձեռնարկատերերը:

2. Թույլատրվում է միայն ծաղիկների, տնկիների, միրգ, բանջարեղեն ամանորյա տոնակատարությունների համար նախատեսված եղևնիների և սոճիների, պաղպաղակի, ջրի, այդ թվում` հանքային, հյութերի և զովացուցիչ ըմպելիքների բացօթյա առևտուրը:

3. Բացօթյա առևտուր իրականացնողները պետք է ապահովեն պայմաններ` վաճառվող ապրանքների ապրանքային տեսքը, անվտանգությունը և որակն ապահովելու համար:

Վաճառարկղերը պետք է դրվեն տակդիրների վրա, արգելվում է վաճառարկղերը դնել անմիջական գետնին, մայթին, սալահատակին:

(51 հոդվածը լրաց. 27.02.07 ՀՕ-130-Ն)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ


ՆԱԽԱՐԱՐ














Ձեր № 02/10.1/5451-11


08.04.2011թ.

